
Pou Piblikasyon Imedyat: 27 desanm 2012 

GOUVÈNÈ CUOMO ANONSE EFÒ POU NETWAYAJ, RANMASAJ AK ELIMINASYON DEBRI PRAL 

KÒMANSE NAN FIRE ISLAND 

 

FEMA apwouve $30 milyon dola pou efò netwayaj, ranmasaj ak eliminasyon debri nan Fire Island k ap 

gen ladan demolisyon kay ki detwi yo. 

 

Jodi a, Gouvènè Andrew M. Cuomo te anonse Eta New York, FEMA ak minisipalite lokal yo pral kòmanse 

pwosesis efò pou ranmase debri nan Fire Island. Yon estimasyon $30 milyon dola apwouve pou 

netwayaj, ranmasaj ak eliminasyon debri Ouragan Sandy nan Fire Island. Army Corps of Engineers 

(Corps) pral sipèvize pwojè sa a, epi y ap kontinye sipòte efò netwayaj avèk Eta New York ak kominote 

Fire Island ki te devaste nan Ouragan Sandy depi pwopriyetè kay yo te soumèt aplikasyon Right of Entry 

yo.  

 

Gouvènè Cuomo di konsa, “Fire Island enpòtan anpil pou ekonomi an ak kalite lavi pou Konte Suffolk ak 

Eta nou an. Mwen fyè anpil pou kolaborasyon ant kominote yo, dirijan yo ak ajans gouvènman yo nan 

rezoud pwoblèm lojistik k ap chèche bloke fò netwayaj la nan Fire Island.”  

 

Manm Komisyon Divizyon Sekirite Teritwa ak Sèvis Ijans Eta New York, Jerome M. Hauer, di konsa, “Fire 

Island gen defi diferan pou jere pandan n ap kòmanse pwosesis netwayaj, ranmasaj ak eliminasyon 

debri. Pwoblèm ki asosye ak inik lan sèke pa gen enfrastrikti ‘nòmal’ pou charye gwo volim debri 

melanje, ki gen ladan aparèy menaje ki kraze ak demolisyon dekonm nan kay yo. Genyen tou vejetasyon, 

bwa ak debri konstwiksyon k ap pran planifikasyon avèk anpil prekosyon pou fè ranmasaj ak 

eliminasyon.”  

 

Egzekitif Konte Suffolk, Steve Bellone, di konsa, “Resous FEMA ak US Army Corps of Engineers bay pou 

ranmasaj debri yo nan Fire Island enpòtan pou ekonomi Konte Suffolk. Espètiz ak konesans apwofondi 

de (2) ajans sa yo byen akeyi pandan kominote Fire Island nan pwoblèm espesyal ki asosye avèk 

ranmasaj debri yo. Mwen di Gouvènè Cuomo mèsi pou kalite dirijan li kontinye genyen pou asire tout 

kominote ki afekte nan Sipè-Ouragan Sandy resevwa resous ki nesesè pou rebati.”  

 

Sipèvizè Vilaj Brookhaven, Ed Romaine, di konsa, “Ranmasaj debri nan kominote Fire Island yo se yon 

priyorite prensipal epi mwen di Gouvènè a mèsi poutèt li bay repons lan byen vit. Se sèlman avèk sipò 

minisipalite federal, eta ak lokal ki fè yon gwo djòb konsa kapab reyalize alè pou sezon lete a. Mwen te 

gen plizyè rankont avèk pwopriyetè kay Fire Island ak asosyasyon lokal yo, epi mwen gen konfyans n ap 

gen yon nivo siksè avanse pou jwenn omwen 75% ROE ak tout kolaborasyon yo pandan tout pwojè a.” 

 

Sipèvizè Vilaj Islip, Tom Croci, di konsa, “Sipò ak kolaborasyon patnè federal ak patnè eta nou an 

enpòtan pandan n ap travay pou repare dig natirèl enpòtan Long Island, Fire Island. Vilaj nou an fè anpil 

efò pou asire sitwayen nou yo konnen asistans FEMA ak U.S. Army Corps of Engineers pwomèt pou 

pwopriyetè kay Islip ak Fire Island, epi nou gen anpil asirans pou rankontre pou jwenn repons nan limit 

75% pandan sezon fèt la.”  

 

Majistra Ocean Beach Fire Island, James Mallott, di konsa, “Nou tout apresye èd Gouvènè a nan 

netwayaj debri ouragan an nan kominote nou an, epi nou apresye sitou angajman Gouvènè a ban nou 

pou pran lòt mezi n ap bezwen pou repare vilaj nou an – ak tout Fire Island – nan sante konplè.” 

 

Majistra Saltaire, Robert L. Cox, di konsa, “Vilaj Saltaire ak kominote Fire Island ki toupre yo gen anpil 

travay k ap tann nou pandan n ap retounen nan aktivite nou apre ouragan istorik sa a. Nou gen 

rekonesans pou Gouvènè Cuomo pou kalite dirijan li ak sipò Army Corps nan efò pou ranmase debri, epi 

nou espere menm lespri kolaborasyon sa a ant jiridiksyon federal, eta ak lokal pandan n ap rebati 

enfrastrikti ak devan plaj nou yo nan eta yo te ye anvan ouragan an. ” 

 

Suzy Goldhirsch, prezidan Fire Island Association, di konsa, “Pandan zile baryè ki pwoteje litoral sid Long 

Island, nou te pran yon gwo frap nan Ouragan Sandy. Men nou gen anpil resous ak kominote ki 

detèmine. Avèk sipò enpòtan Gouvènè a, Egzekitif Konte Steve Bellone ak Towns, n ap travay avèk Army 

Corps pou netwaye debri yo, epi pou rebati sistèm din nou an san pèdi tan. ”  

 

Efò yo nan Fire Island ap gen anpil obstak. Kontrèman ak kominote andedan yo kote gen espas sou 

twotwa ak bann sèvis piblik devan kay moun pou estoke atik yo pou yon ti tan jouk lè kamyon sanitè 

minisipal yo oswa sèvis transpò prive kapab ranmase yo, pa gen espas sou chemen an planch yo ak pasaj 

yo ki pase nan Fire Island. Answit, gen restriksyon sou pwa debri yo sou pon ak ale yo, k ap fè li difisil 

pou rive ak anbake debri yo.  

 

Minisipalite lokal yo ap voye ba sitwayen yo yon aplikasyon Right of Entry ki obligatwa pou Corps 

kòmanse netwayaj la. Yon Right of Entry se yon fòm legal ki bay Corps ak antreprenè li yo pèmisyon pou 

antre nan pwopriyete prive pou ranmase debri. Akò sa a eklèsi dwa pwopriyetè kay yo, epi li kreye limit 

ak responsablite Army Corps of Engineers.  

 

Travay la pwograme pou kòmanse nan fen mwa janvye, epi li ta dwe fini alè pou sezon touris la.  

 

Chak minisipalite ap bay enfòmasyon detaye sou netwayaj ak enstriksyon konsènan pwosesis Right Entry 

pou sitwayen yo, epi enfòmasyon yo ap disponib nan entènèt nan chak sitwèb piblik minisipalite. 

